
1. Introdución. 

 
 

Declaración de obxectivos 

 
Educar significa promover o desenvolvemento integral das persoas, polo que 

resulta necesario favorecer ese valor entre o alumnado para superar as limitacións 

impostas polo xénero a través dun traballo sistemático da comunidade educativa. O 

obxectivo dunha verdadeira educación igualitaria consiste en formar ao alumnado nunha 

representación xusta e equitativa do mundo, favorecendo a asunción en igualdade de 

expectativas profesionais e responsabilidades familiares e sociais. O Plan de Igualdade 

do centro será un elemento dinamizador que promova a igualdade real e efectiva de 

xénero. Para alcanzar un ensino realmente coeducativo, hai que partir non só da 

igualdade dos individuos. Ademais, é necesario introducir no currículo escolar e nas 

relacións na aula un conxunto de saberes que estiveron ausentes delas, así como unha 

maior valoración das actitudes e capacidades devaluadas ata o de agora, que deben ser 

convertidas en condutas a propoñer para o alumnado. 

 
Converterase nunha responsabilidade de toda a comunidade educativa se levará a 

cabo de forma transversal, integrando a perspectiva de xénero no currículum de toda a 

etapa, potenciando unha formación igualitaria e coeducativa en temas como a autonomía 

persoal, a educación emocional, a educación afectivo-sexual ou a resolución pacífica de 

conflitos. O logro de conseguir unha maior igualdade entre homes e mulleres segue sendo 

hoxe un obxectivo que se enmarca dentro do reto de ofrecer unha educación que ofreza 

ao noso alumnado o conxunto de capacidades básicas de tipo cognitivo, emocional e 

ético que lle permitan obter unha educación íntegra ao longo de a súa estancia no centro. 

 
As relacións de poder no mundo sitúan a unhas persoas por encima das outras; 

homes sobre mulleres, norte sobre sur, riqueza sobre pobreza… 

 
Son moitas as persoas, que traballan para conseguir un mundo máis humano. Ante 

o grave problema da violencia contra as mulleres, pasouse a consideralo como un 

problema social que require intervención pública. Fronte ás consecuencias que produce 

este tipo de violencia contra as mulleres, articuláronse, desde as administracións públicas, 

toda unha serie de medidas asistenciais para facer fronte ás necesidades máis inmediatas 

que requiren moitas destas situacións. 

 
Pero máis aló das políticas e recursos asistenciais que son necesarios, debemos 

tamén realizar unha prevención eficaz desde as idades máis temperás. Entendendo que a 

prevención da violencia contra as mulleres non pode ser unha actuación illada, debe ir 

unida a unha prevención da violencia en xeral. Para previr a violencia contra as mulleres 

considérase necesario modificar as pautas sociais e culturais de comportamento 

baseadas na idea da inferioridade ou a superioridade dun dos sexos e eliminar o uso da 

violencia como modo de resolución de conflitos. A igualdade non é a eliminación das 

diferenzas senón a ausencia de discriminación pola existencia desas diferenzas. Durante 

a nosa vida, aprendemos a comportamos coas demais persoas. Repetimos condutas que 

aceptamos como válidas, por costume, porque así nolas ensinan desde a infancia, aínda 

que algunhas delas baseadas en prexuízos e provoque a indefensión de quen se mostran 

diferentes. Se creamos oportunidades de igualdade, avanzaremos nunha sociedade máis 

igualitaria e erradicaremos a violencia. Debemos crear prácticas educativas que creen 

impacto no alumnado. Desde o ámbito educativo recoñécese a necesidade e a 

importancia de aplicar estes conceptos de educación en igualdade, valores, etc. Nos 

últimos anos está a aumentar a violencia entre adolescentes, polo que a prevención da 

violencia a estas idades podemos considerar que é tardía, que a actuación debe 

realizarse antes. 

 
Por todo iso vemos necesario realizar a prevención de violencia o máis cedo 

posible e como é habitual, para chegar á máxima poboación isto debe realizarse desde os 

centros educativos. Así, temos que facer escola coeducadora en aspectos como os 

contidos curriculares, a interacción entre o persoal docente e o alumnado, os libros de 

texto, a xestión da aula ou a do propio centro educativo, tendo en conta os aspectos 

arquitectónicos dos equipamentos ou as instalacións deportivas. A través do Plan de 

Igualdade debemos crear as condicións necesarias para potenciar as aprendizaxes para a 

vida afectiva e integrar os saberes da vida doméstica e o coidado das persoas como 

saberes básicos para a vida. 

 
Durante o curso 2019-2020, no noso centro, queremos prestar especial atención a 

dita coeducación atendendo ao modo de relacionarse entre si mulleres e homes, á forma 

en que conviven no ámbito escolar, familiar, etc. e á maneira de resolver situacións, froito 

de malentendidos ou falta de comunicación, propóndolles outras formas de resolución e 

de xestión dos seus conflitos baseadas na participación, no protagonismo das partes 

afectadas, na toma de decisións, na importancia de chegar a acordos e no vital de 

adoptar solucións pacíficas. 

 
Por último, engadir que a persoa designada como responsable en materia de 

igualdade entre homes e mulleres será a persoa que ocupe a dirección do centro. 

2. Xustificación. 

 
 

Necesidade de desenvolver un plan de igualdade 
 

Na sociedade actual están a producirse logros no referente á necesidade de 

avanzar cara á igualdade entre mulleres e homes. Con todo, para facer efectivos estes 

avances non basta cunha política lexislativa, nin cunha sensibilización de forzas sociais 

ou dun sector da sociedade. É necesario tamén un cambio no marco educativo onde, 

descartando antigos modelos xa caducos, é posible contribuír á construción dunhas novas 

identidades que permitan aos nenos/as e xente nova  unha fácil identificación con elas. 

Por tanto, o principal obxectivo deste proxecto de coeducación, é cuestionar actitudes 

sexistas e fomentar espazos de convivencia en igualdade e equidade, que deben ir 

acompañados de actuacións preventivas e de aprendizaxes tendentes a unha convivencia 

en paz. 

 

Se queremos formar dunha maneira integral ao noso alumnado, preparándoo para 

unha vida futura respectuosa, sen discriminación por razón de xénero, a formación en 

igualdade é un tema de vital importancia no sistema educativo. Trátase de que, a través 

da educación, pódanse desenvolver todas as capacidades individuais con independencia 

do xénero. A escola debe transmitir valores, normas e actitudes que favorezan os 

comportamentos de respecto aos demais, sen que teñan cabida as actitudes agresivas, 

estereotipadas nin violentas. 

 

A Lei 3/2007 para a Igualdade Efectiva entre Mulleres e Homes define o plan de 

igualdade como un conxunto ordenado de medidas, adoptadas despois de realizar unha 

diagnose da situación, tendentes a alcanzar a igualdade de trato e de oportunidades entre 

mulleres e homes e a eliminar a discriminación por razón de xénero. Isto vén significar 

que as medidas que se inclúan no plan de igualdade estarán destinadas a responder ás 

necesidades que se desprendan da diagnose da situación e a resolver os problemas 

detectados na mesma. 

 
 
 

Marco lexislativo 
 

Para elaborar o Plan de Igualdade tívose en conta a seguinte normativa vixente: 
 

• Ámbito estatal 
 
- Constitución Española de 1978 (artigos 9.2 e 14) 

- Real Decreto 1686/2000, de 6 de outubro, polo que se crea o Observatorio de Igualdade 

de Oportunidades entre Mulleres e Homes 

- Lei orgánica 5/2002, do 19 de xuño, das cualificacións e da formación profesional 

- Lei orgánica 1/2004, do 28 de decembro, de medidas de protección integral contra a 

violencia de xénero 

- Lei orgánica 2/2006, do 3 de maio, de educación 

- Lei 3/2007, de 15 de marzo, reguladora da rectificación rexistral da mención relativa ao 

sexo das persoas 

- Lei orgánica 3/2007, do 22 de marzo, para a igualdade efectiva de mulleres e homes 

- Lei orgánica 8/2013, do 9 de decembro, para a mellora da calidade educativa 

 
 

• Ámbito autonómico. 
 
- Estatuto de Autonomía de Galicia (1981) 
- Lei 7/2004, do 16 de xullo, galega para a igualdade de mulleres e homes 
- Lei 11/2007, do 27 de xullo, galega para a prevención e o tratamento integral da 
violencia de xénero 
- Lei 2/2014, do 14 de abril, pola igualdade de trato e a non discriminación de lesbianas, 

gais, transexuais, bisexuais e intersexuais en Galicia 

- Decreto lexislativo 2/2015, do 12 de febreiro, polo que se aproba o texto refundido das 

disposicións legais da Comunidade Autónoma de Galicia en materia de igualdade. 

“Capítulo IV: A educación e a formación para a igualdade entre mulleres e homes” 

- Decreto 86/2015, do 25 de xuño, polo que se establece o currículo da   educación 

secundaria obrigatoria e do bacharelato na Comunidade Autónoma de Galicia 

- Protocolo educativo para garantir a igualdade, a non discriminación e a liberdade de 

identidade de xénero (2016) 

3. Diagnose do centro en relación coa igualdade de xénero e as violencias 
machistas 
 
 
 Antecedentes 
 
Actividades máis recentes: 
 

- Taller de educación sexual, coa participación de Quérote +. 

- Asistencia á representación da obra de teatro “Elisa e Marcela” no cine Alovi, 

reproducida pola compañía “A panadería”. Na devandita obra cóntase a historia 

das coruñesas Elisa e Marcela, protagonistas do primeiro matrimonio entre 

mulleres que tivo lugar no pais en 1901 e a súa repercusión a nivel internacional. 

- Obradoiro “Quen dixo medo”: Programa da Deputación que ten por obxectivo dotar 

os mozos e mozas de ferramentas precisas para traballar a prevención da violencia 

de xénero a través da creatividade, o traballo en equipo, a cooperación e da 

detección de contidos sexistas e violentos na música. 

- Minuto de silencio pola profesora Laura Luelmo. Con este acto poñemos de 

manifesto a nosa repulsa cara a violencia de xénero que están a sufrir as mulleres 

neste país. 

- Participación no concurso de imaxes gráficas e pezas audiovisuais contra a 

violencia de xénero, gañado por unha alumna do noso centro. 

Nos últimos anos o centro sempre: 
 

- Organiza o “Plan Director para a Convivencia e Mellora da Seguridade nos Centros 

Educativos e a súa Contorna", concretamente o departamento de orientación e a 

vicedirección. 

- Participa no concurso de guións contra a violencia de xénero, gañando o 

correspondente premio en dúas ocasións. 

- Desenvolve actuacións conmemorativas do 8 de marzo.  

- Leva a cabo a conmemoración do 25 de novembro, por medio de, entre outras, as 

seguintes actividades: 

o Polos bos tratos: Os actos conmemorativos do "Día Internacional da Non 

Violencia de Xénero"  estiveron organizados e centralizados na biblioteca do 

noso centro. Ao longo da mañá o alumnado expresou os seus sentimentos 

con mensaxes alusivas á violencia de xénero. Aproveitáronse os recreos 

para a proxección de "O peixe feliz" e "Teatro de la injusticia". 

o Carteis e textos contra a discriminación da muller, unha escolma de pintura 

do século XIX que ilustra a situación da muller naquel tempo... 

o Formación dunha cadea por parte das nosas alumnas e rotura das mesmas 

polos  seus compañeiros, simbolizando a liberación da cadea do maltrato.  

o Lectura dun manifesto en contra da violencia de xénero. 

Exemplos doutras accións desenvolvidas en prol da igualdade son: 
 

- Xornada formativa sobre a síndrome de Down: O pasado mércores, 14 de outubro, 

tivemos un xornada formativa sobre síndrome de Down. Organizada polo 

Departamento de Orientación, impartida pola Asociación TEIMA e dirixida a todo o 

profesorado do Centro. 

- Colaboración coa ONG Mundo Cooperante: O 28 de maio, a Comunidade 

Educativa do IES Moncho Valcarce fixo entrega do recadado á representante da 

ONG Mundo Cooperante Galicia. Dúas foron as iniciativas levadas a cabo polo 

Equipo da Biblioteca, un mercadiño solidario e a venda de pulseiras Masai. 

- Elaboración do collage “Paz” Moncho Valcarce para conmemorar o día da Paz. 

- Exposición fotográfica "A miña luzada": A exposición foi deseñada e realizada pola 

ONG Implicadas no desenvolvemento, que nola cedeu de balde: Implicadas no 

desenvolvemento está especializada en temas de xénero e desenvolvemento, é 

dicir, trata de promover a igualdade asesorando e apoiando a mulleres para que 

consigan a súa autonomía económica. A súa acción céntrase especialmente en 

Galiza e na India. 

- Precisamente a exposición “A miña luzada” recolle fotografías realizadas nestes 

dous lugares. A idea é dar visibilidade ao traballo e a presenza da muller nestas 

comunidades, así como os lazos de solidariedade que unen a distintas xeracións 

de mulleres. 

Participación por parte de varios departamentos en diversos Plans Proxecta que 
promoven a igualdade de xénero e a non discriminación: 
 

 Proxecto Terra máis coñecido como Patios dinámicos, con actividades 

encamiñadas a favorecer a relación e inclusión de todo o alumnado no patio, 

creando novos espazos e facilitando os recursos necesarios: 

o Pintura cooperativa dun mural. 

o Deseño e elaboración dos xogos como parchís e tres en raia para dinamizar 

o tempo de lecer no patio empregando materiais reutilizados. 

o Creación do blogue "O Patio do Moncho". 

o Construción de bancos e arranxe de mesas para o patio. 

o Deseño e montaxe de mobiliario para o patio exterior con palés e bovinas de 

cables de electricidade. 

o Aplicación da metodoloxía World Café. 

o Creación dun xardín vertical no patio. 

o Desenvolvemento de diversas actividades musicais: “Espazo musical, aula 

aberta”, “Con ritmo no patio” e “Rock e rolleando”. 

o Creación dunha zona de lectura para os recreos. 

 Donas de si, con actividades como: 

o Unha conferencia de Eva López Barrio, do programa Woman Emprende, 

comisaria da exposición “Con nome de muller”, que se puido ver na entrada 

do noso centro até o 31 de xaneiro. Este organismo da Universidade de 

Santiago de Compostela axuda a mulleres universitarias a crearen 

empresas baseadas en ideas e nichos de mercado innovadores. 

o Unha visita, en xornada maratoniana, do Arquivo do Reino de Galicia, a 

Casa Museo Emilia Pardo Bazán e a exposición de arte contemporánea 

Rumores/Conversas. 

 365 días de respecto e igualdade, onde se levou a cabo accións como: 

o Unha exposición de cartas de amor. Houbo un obradoiro coa persoa que 

confeccionou a guía didáctica da exposición, Gloria I. Serrano Azat e 

traballouse "O amor e a liberdade van da man" e "O mito do amor 

romántico". 

A creación do blogue: https://respectoeigualdade365pontes.blog/. 

Metodoloxía 

 
A metodoloxía empregada para o desenvolvemento deste Plan de Igualdade tivo 

en conta a realidade do centro, é dicir, o contexto social e familiar que envolve ao 

alumnado, para así poder actuar desde diferentes ámbitos, pois a  coeducación e o 

respecto pola diversidade non é tarefa dunha soa persoa senón de moitas e é necesario 

que exista unión entre toda a comunidade educativa. Por iso, establecer un sistema de 

comunicación fluída e continua entre alumnado, familias, comunidade educativa e 

contorna institucional é imprescindible para que a efectividade deste plan sexa real. O 

diálogo, traballar en coordinación con asociacións e institutos da contorna, así como o 

traballo en equipo (un dos elementos fundamentais), van permitir o desenvolvemento dun 

plan cunha metodoloxía e contidos adaptados ás inquedanzas e circunstancias 

socioculturais do alumnado.  

Primeiramente, para a elaboración deste Plan de Igualdade, o centro solicitou ao 

CFR de Ferrol a intervención dun poñente, pertencente á Cooperativa Rexenerando que, 

a través do programa “Imaxinando a Escola Coeducativa", propoñía o asesoramento e 

acompañamento para a elaboración do mesmo, prestando apoio e achegando 

ferramentas que permitisen este importante traballo ao longo de catro sesións 

presenciais, que se organizaron do seguinte xeito: 

 

1.ª SESIÓN: 

• Martes 12 de novembro de 2019 

• Plan de traballo: 

a. Poñer en común o estado actual da cuestión (expectativas e necesidades 

concretas). 

b. Recoñecemento dos traballos xa realizados no ámbito da igualdade. 

 
Antes de dar comezo ao traballo de formación e asesoramento, fíxose 

imprescindible desenvolver unha sesión na que poñer en común o estado actual da 

cuestión co Equipo de Igualdade de forma específica, explorando as súas expectativas e 

necesidades concretas.  Desta maneira, a equipa docente pode facer unha mellor 

adaptación dos contidos formativos á realidade do centro, dando resposta ás demandas 

do grupo, facendo deste proceso unha experiencia máis significativa. 

 
Por outro lado, tamén se abordou o recoñecemento dos traballos xa realizados 

neste ámbito, co que tamén se nutrirá os contidos iniciais do Plan de Igualdade, apegando 

o mesmo á realidade do centro, facendo do camiño cara a igualdade unha prioridade, 

percorrendo o mesmo con pasos asumibles e sólidos. 

 

2.ª e 3.ª SESIÓN: 

Xoves 28 de novembro de 2019 e mércores 4 de decembro de 2019 

• Plan de traballo: 

a. Exposicións teóricas sobre as situacións de desigualdade existentes no ámbito 

educativo: 

● O principio de igualdade e non discriminación. 

● A situación de mulleres e homes no mercado laboral. 

● A igualdade de oportunidades entre mulleres e homes no sistema educativo.  

● O papel da linguaxe como axente socializador de xénero. 

● A análise de xénero dos espazos escolares.  

● A invisibilización das mulleres nos contidos escolares.  

b. Orientacións metodolóxicas para o desenvolvemento concreto do Plan de 

Igualdade:   

● Ferramentas para a elaboración dunha diagnose da situación da igualdade de 

xénero no centro, nas súas diferentes dimensións.  

● A definición e concreción de obxectivos xerais e específicos.  

● A planificación de actuacións a desenvolver para dar resposta a cada un dos 

obxectivos definidos. 

● Técnicas para a realización do seguimento e avaliación do Plan de Igualdade do 

centro. 

 

4.ª SESIÓN: 

• Mércores 11 de decembro de 2019 

 

Nesta derradeira sesión, o equipo encargado da redacción do Plan de Igualdade 

revisou os documentos elaborados e achegou recomendacións de mellora, planificando a 

continuidade dos traballos e apuntando os seguintes pasos e dar, facendo especial 

fincapé no enfoque coeducativo proposto polo poñente anteriormente citado. 

 
Así pois, e logo dunha fonda análise, chegouse á conclusión da necesidade de 

procurar, en todas as actividades e actuacións do centro, dar un enfoque coeducativo á 

vez que interdisciplinar, deseñando actividades culturais e lúdicas nas que se poña de 

manifesto a igualdade e non violencia, para o que se fixo imprescindible consultar os 

seguintes documentos: 

 Proxecto Educativo de Centro 

 Programacións didácticas e propostas pedagóxicas. 

 Plan de Convivencia. 

 Plan de Orientación e Acción Tutorial. 

 Plan de Formación do Profesorado. 

 Análise das actividades complementarias e extraescolares programadas. 

 
 

Resultados da diagnose por ámbitos de análise 

 LINGUAXE SEXISTA. 

 

 Normalmente, á hora de empregar a linguaxe escrita case todas e todos 

utilizamos ambos os dous xéneros. Porén, na linguaxe oral, inconscientemente, 

tendemos a empregar máis o xénero masculino. 

 Cando tratamos de dar visibilidade ao traballo das mulleres tendemos a darlle 

máis importancia a aquelas que desenvolveron traballos produtivos e deixamos 

nun segundo plano aquelas que dedicaban máis tempo aos roles reprodutivos. 

 Nas comunicacións escritas sempre empregamos unha linguaxe inclusiva. 

 Tratar de eliminar prexuízos xénero-lingua, por exemplo mulleres-

galegofalantes, homes-castelanfalantes, asignando categorías de primeira e de 

segunda non só para o xénero senón para a lingua. 

 

 ORGANIZACIÓN E CONVIVENCIA. 

 

 No noso centro non hai proporcións equilibradas porque o propio claustro non 

é paritario, moitas veces a xente que podería asumir as funcións de xefe de 

departamento, xefatura, titorías, dirección,... non quere polas súas condicións 

persoais. Como claustro non nos parece relevante porque existen factores 

extrínsecos ao centro que determinan estas circunstancias. O mesmo sucede 

no caso do alumnado e da ANPA. 

 A medida que o alumnado supera os cursos máis baixos, é moi complicado ter 

en conta a prioridade nas aulas porque entran en xogo  as materias optativas.  

 No caso de estudantes con NEAE a inclusión nunha aula ven determinada pola 

posibilidade de que teñan máis apoios e axudas, non pensando na paridade. 

 Na distribución dos grupos tentamos que haxa paridade pero ás veces resulta 

imposible. 

 Nos espazos comúns do centro eles ocupan máis espazo ca elas, porque a 

propia distribución do patio ten unha visión androcentrista. 

 

 ORIENTACIÓN PERSOAL, ESCOLAR E PROFESIONAL. 

 

 Dado que a realidade de alumnas e alumnos, independentemente do seu 

xénero é diferente, os aspectos prioritarios deben ser diferentes e requirir de 

accións específicas. 

 Non se trata o respecto á diversidade de identidades e orientacións sexuais, 

nin ofertamos modelos que favorezan a construción de identidades non 

estereotipadas. 

 Deberíamos marcar como claustro ao inicio de curso uns obxectivos para 

orientación escolar, persoal e profesional. 

 Non se acompaña, ás veces, a certo alumnado na elección dunha carreira 

profesional “clasicamente” propia dun xénero determinado. 

 Queremos contribuír a formar persoas: críticas, con valores, en definitiva 

“PERSOAS” 

Para axudar ao alumnado á construción da personalidade e o desenvolvemento da 

súa autonomía algunhas das actuacións e  propoñerlles titoría entre iguais, 

delegando responsabilidades, proxecto de mentorazgo, reforzo positivo, e en xeral, 

a gran maioría do claustro  amosa un grao elevado de EMPATÍA.  

 

 CURRICULAR. 

 

 Os contidos a impartir veñen dados pola normativa (currículo de cada materia) 

 Á hora de escoller materias optativas, especialmente no bacharelato, os 

rapaces tenden a escoller materias máis relacionadas coas ciencias puras, 

fronte a elas que, dentro das propias ciencias prefiren escoller a química ou a 

bioloxía que as conducen máis cara a rama sanitaria. 

 O enfoque e o estilo da materia a impartir é a profesora ou profesor, cunha 

intervención mínima do departamento didáctico. 

 Non hai unha representación equilibrada de persoas femininas e masculinas. A 

maioría das accións descritas son protagonizadas por homes e hainas 

individuais e colectivas, identificables e anónimas. 

 Os modelos de xénero son maioritariamente masculinos: investigadores, 

conquistadores, gobernantes, militares, científicos,... As características son: 

para os homes-laboriosos, ambiciosos,... e para as mulleres-coidadoras, 

secundarias, compañeiras,... Imaxe corporal: todas as idades para os homes e 

unicamente xoves para as mulleres. Os comportamentos emocionais: mulleres-

sensibilidade, diplomacia, presenza,... homes-dureza, forza, decisión, vontade. 

 A representación nas profesións: Mulleres-sanidade, docencia, arte,... Homes-

ciencia, enxeñería, empresa, banca, milicia,.... O valor das profesións 

ocupadas por mulleres : de 2º orde, menos retribuídas, con menos poder 

decisivo. Valor das profesións ocupadas por homes: mellor retribuídas, máis 

capacidade de decisión. 

 En canto á conciliación da vida persoal e familiar relaciónase, sobre todo, coa 

muller. O rol dos homes no espazo familiar son traballos exteriores á casa, 

representación familiar, contido económico. Nas tarefas de coidado aparecen 

moi pouco. Igual pasa co benestar persoal e familiar que se considera unha 

tarefa máis de mulleres que de homes. 

 No exercicio de cargos públicos, asociacións, etc., están maioritariamente 

homes. Tamén hai moitas menos mulleres, escritoras, científicas, artistas ou 

pensadoras. Cando aparecen valóranse moito menos as súas achegas que as 

dos homes. 

 Os grupos de idades que se representan son normalmente novas no caso das 

mulleres e de todas as idades no caso dos homes. En canto á orixe social e 

cultural, no que respecta ás mulleres soe ser clase media-alta. Os grupos 

minorizados apenas aparecen. 

 

 PRACTICA DOCENTE. 

 

 A metodoloxía empregada, en liñas xerais, no centro presta atención ás 

diferencias individuais do alumnado posto que, máis alá das exencións de 2ª 

linguas e os apoios de PTs, o propio profesorado subministra, ao alumnado en 

cuestión, material específico e adaptacións nos exames. 

 Existe por parte do profesorado, estratexias e coñecementos necesarios para 

poder abordar a cooperación e integración de todos os colectivos e culturas. 

Ás veces, a falta de tempo e de vontade por parte do claustro impide a coordinación e 

toma de decisións comúns e efectivas no relacionado coas metodoloxías empregadas. 

4. Definición de obxectivos coeducativos. 
 
 

Entre os principios fundamentais do proxecto educativo do IES Moncho Valcarce 

temos: 

 

 Educación nos valores democráticos, partindo da consideración positiva da 

pluralidade existente nesta sociedade e con vontade de non adoutrinamento. 

 

 Fuxir do dogmatismo no que se incorre coas posturas extremas e establecendo a 

tolerancia e o diálogo como os camiños para solucionar os problemas. 

 

 Noso modelo educativo fundamentarase no profundo respecto aos dereitos 

humanos. 

 

 Evitar o conflito que xurde das diferencias discriminatorias entre sexos. 

 

 Prestarase especial atención á subestima de calquera índole que os alumnos/as 

poidan sentir. 

 

 As linguas de aprendizaxe serán o galego e o castelán, respectando sempre a 

lingua materna do noso alumnado. 

 

 Facer efectiva a participación de todos os/as membros da comunidade educativa 

na xestión institucional, canalizándoa a través dos representantes elixidos de cada 

un dos estamentos. Favorecerase deste xeito o traballo asociativo de familia, 

profesorado, alumnado e persoal subalterno para que a información chegue a 

todos/as e sexan consensuadas as solucións. 

 

 Responder, nas medidas do posible, ás medidas de cada alumno/a. 

 

 Potenciación e funcionamento dun gabinete de orientación onde se preste especial 

atención á orientación escolar e vocacional. 

 

 Promover o uso en igualdade das dúas linguas oficiais (galego e castelán), 

prestando unha maior atención á normalización do galego en todas aquelas 

actividades que se levan a cabo no centro (conferencias, anuncios, actas, carteis, 

etc). 

No noso Programa de Orientación: 

 

- Dentro do punto 3, eixes básicos da planificación, atopamos: 

o “Actuacións que teñen como eixo nuclear o desenvolvemento do Plan de 

Acción Titorial: asesoramento, colaboración e incorporación de contidos 

relacionados coa aprendizaxe emocional, a dinámica de grupos e a 

igualdade real entre homes e mulleres”. 

 

o “Actuacións concretas referentes á orientación vocacional e profesional, 

mais concretamente “Actuacións que fomenten a igualdade no acceso á 

formación profesional, mediante: accións específicas encamiñadas a reducir 

calquera tipo de desigualdade e acción de colaboración co ámbito laboral”. 

 

 

 

 

- No apartado obxectivos específicos para o curso, inclúese o seguinte ítem: 

o Promover a incorporación de contidos relacionados coas habilidades sociais, 

a autoestima, a resolución pacífica de conflitos, a dinámica de grupos e a 

igualdade entre homes e mulleres. 

